 BOSNA I HERCEGOVINA

FEDERACIJA BOSNE I HERCEGOVINE

TUZLANSKI KANTON

Broj predmeta: 126 0 K 217416 22 K
Lukavac, 04.10.2022.godine

U  I M E  F E D E R A C I J E  B O S N E  I  H E R C E G O V I N E!

Općinski sud u Lukavcu, sudija Azra Bojić, uz sudjelovanje Mirhade Jusufović kao zapisničara, u krivičnom predmetu protiv optuženog A.S zbog produženog krivičnog djela – Neovlaštena proizvodnja i stavljanje u promet opojnih droga iz člana 238 stav 1 Krivičnog zakona Federacije Bosne i Hercegovine ( KZ FBiH) u vezi sa članom 55 istog Zakona, postupajući po optužnici Kantonalnog tužilaštva Tuzlanskog kantona broj T03 0 KT 0 0103838 22 od 04.08.2022 godine, potvrđenoj dana 05.08.2022. godine, nakon održanog javnog glavnog pretresa,  održanog u prisustvu tužiteljice Kantonalnog tužilaštva Tuzlanskog kantona Emira Bakić, optuženog A.S lično, njegovog branioca po službenoj dužnosti Damira Dubravića, advokata po službenoj dužnosti, dana 04.10.2022. godine, donio je i javno objavio
P R E S U D U

OPTUŽENI A.S zv. “...“, sin A... i majke R... rođene S..., rođen dana .... godine u naselju Fojhari – Srebrenica, nastanjen u Lukavcu, Bošnjak, državljanin BiH, JMB ...., pismen, sa završenom srednjom školom, po zanimanju trgovac, nezaposlen, oženjen, otac jednog mldb. djeteta, lošeg imovnog stanja, osuđivan: Presudom Kantonalnog suda Tuzla broj: 03 0 K 018138 18 K od 26.03.2019. godine, preinačena u odluci o kazni presudom Vrhovnog suda FBIH broj: 03 0 K 018138 Kž 2 од 19.12.2019.godine, pravosnažna 19.12.2019. godine, zbog krivičnog djela – iz čl. 166. st. 1. u vezi sa čl. 28. KZFBIH, kojom mu je izrečena kazna zatvora u trajanju od 1 (jedne) godine i 6 (šest) mjeseci, Presudom Općinskog suda Lukavac broj: 126 0 K 197241 20 K 2 od 22.06.2020. godine, pravosnažna od 16.11.2020 godine, zbog krivičnog djela iz čl. 238.st.1. u vezi sa čl. 55. KZFBiH, kojom mu je izrečena kazna zatvora u trajanju od 4 (četiri) mjeseca, nalazi se u pritvoru po rješenju Općinskog suda u Lukavcu broj 126 0 K 217416 22 Kv 3 od 05.08.2022.godine
KRIV   JE

               Što je: 

1. Dana 13.05.2022. godine, oko 17,00 sati, u Lukavcu, naselje Modrac-Vidikovac, protivno članu 4. stav 1., članu 19. stav 1. i članu 20. stav 1. Zakona o sprečavanju i suzbijanju zloupotrebe droga („Službeni Glasnik BiH broj 8/06 od 07.02.2006. godine“), iako je bio svjestan i znao da se radi o opojni drogi i da je neovlašteno stavljanje iste u promet zabranjeno, a što je i htio, H.A prodao psihotropnu tvar Amfetamin (Speed), težine 2,955 grama, upakovanu u dvije providne pvc kesice i opojnu drogu Cannabis Sativa (L)- konoplja, težine 1,714 grama, upakovanu u providnu pvc foliju, za novčani iznos od ukupno 80,00 KM, te i A.E prodao psihotropnu tvar Amfetamin (Speed), težine 2,442 grama, upakovanu u providnu pvc kesicu, za novčani iznos od 50,00 KM, a Amfetamin (Speed) je Listom o utvrđivanju spiska opojnih droga, biljaka iz kojih se može dobiti opojna droga i prekursora („Sl. glasnik BiH“, br. 8/06) u Tabeli II - 2 Popisa psihotropnih tvari, pod rednim brojem 1. proglašen za psihotropnu tvar, dok je Cannabis Sativa (L) - konoplja Listom opojnih droga, psihotropnih tvari, biljaka iz kojih se može dobiti opojna droga i prekursora („Sl. glasnik BiH“, br. 8/06), u Tabeli I - Popisa opojnih droga, pod rednim brojem 13. proglašena za opojnu drogu,
Dakle, neovlašteno, prodao opojne droge,
2. Dana 13.05.2022. godine, u vremenskom periodu od oko 17,00 sati do 20,05 sati, u Lukavcu, naselje Modrac-Vidikovac, protivno članu 4. stav 1., članu 19. stav 1. i članu 20. stav 1. Zakona o sprečavanju i suzbijanju zloupotrebe droga („Službeni Glasnik BiH broj 8/06 od 07.02.2006. godine“), iako je bio svjestan i znao da se radi o opojnoj drogi i da je neovlašteno drži radi dalje prodaje, a što je i htio, neovlašteno, radi prodaje držao opojnu drogu i to, oko 17,00 sati, kod sebe, radi dalje prodaje, držao: 96,992 grama (24,101+23,818+49,076) biljne materije upakovane u tri providne pvc kesice, a zatim u jednu veću providnu pvc kesu za ZIP zatvaračem, 24,210 grama biljne materije upakovanu u jednu providnu pvc kesu sa zatvaračem, 4,122 grama ( 3,464 + 0,658 ) grama vlažne materije  bijele boje, upakovane u dvije duple providne pvc folije, dvije roza tablete ovalnog oblika sa logom „Bugatti“, prosječne mase 0,327 grama, upakovane pojedinačno, a potom i zajedno u providnu pvc foliju, dvije roza tablete ovalnog oblika sa logom „Bugatti“, prosječne mase 0,312 grama, pakovane pojedinačno, a potom i zajedno u providnu pvc foliju, 156,898 grama vlažne materije bijele boje, upakovane u 4 providne pvc kesice, jedna u drugoj i 35,145 grama vlažne materije bijele boje upakovana u tri providne pvc kesice jedna u drugoj, koje biljne materije, vlažne materije bijele boje, kao i tablete je isti od sebe odbacio u prisustvu ovlaštenih službenih osoba MUPa- TK, Sektor kriminalističke policije Tuzla, o čemu je sačinjen Zapisnik o uviđaju, te je, u vremenskom period od oko 19,50 sati do 20,05 sati, u vozilu Volkswagen tip “Passat” plave boje, reg.oznaka ......, čiji je korisnik, radi dalje prodaje, držao 5 (pet) roza tableta, ovalnog oblika sa logom „Bugatti“ od kojih dvije tablete, prosječne mase 0,322 grama upakovane pojedinačno, a potom i zajedno u providnu pvc foliju, a tri tablete prosječne mase 0,290 grama upakovanje pojedinačno, a zatim  i zajedno  u providnu pvc foliju, zajedno sa vagom za precizno vaganje, sive boje i 0,068 grama biljne materija u unutrašnjosti plastične grinder-drobilice plave boje, a predmetne biljne materije i tragovi biljne materije iz drobilice, kao i sa vage, potiču od biljne vrste Canabis sativa L-konoplja, a ista sadrži tetrahidrocannabinol, a Cannabis sativa (L) - konoplja je Listom opojnih droga, psihotropnih tvari, biljaka iz kojih se može dobiti opojna droga i prekursora („Sl. glasnik BiH“, br. 8/06), u Tabeli I - 1 Popisa opojnih droga, pod rednim brojem pod rednim brojem 13. proglašena za opojnu drogu, dok predmetne vlažne materije bijele boje sadrže psihotropnu tvar Amfetamin (Speed), koja je Listom o utvrđivanju spiska opojnih droga, biljaka iz kojih se može dobiti opojna droga i prekursora u Tabeli II - 2 Popisa psihotropnih tvari, pod rednim brojem 1. proglašena za psihotropnu tvar, a predmetne tablete sadrže psihotropnu tvar MDMA (Extazy), koja je Listom o utvrđivanju spiska opojnih droga, biljaka iz kojih se može dobiti opojna droga i prekursora („Sl. glasnik BiH“, br. 8/06) u Tabeli I - 2 Popisa psihotropnih tvari, pod rednim brojem 12. proglašena za psihotropnu tvar, 
Dakle, neovlašteno, radi dalje prodaje, držao opojne droge

Čime je, počinio krivično djelo – Neovlaštena proizvodnja i stavljanje u promet opojnih droga - iz člana 238. stav 1. Krivičnog zakona Federacije Bosne i Hercegovine, u vezi sa članom 55. istog Zakona.

Stoga, sud optuženog A.S primjenom navedene zakonske odredbe, te odredbe člana 300 ZKP FBiH, i odredbi članova 6, 41, 42, 43 KZ FBiH

O S U Đ U J E

NA KAZNU ZATVORA U TRAJANJU OD 1 (JEDNE) GODINE I 3 ( TRI) MJESECA

Na osnovu odredbe člana 57 KZ FBiH, optuženom se u izrečenu kaznu zatvora uračunava vrijeme provedeno u pritvoru počevši od 13.05.2022.godine do 04.10.2022.godine

Na osnovu odredbe člana 114 KZ FBiH i 417 ZKP FBiH optuženom A.S se izirče mjera - oduzimanje imovinske koristi pribavljene krivičnim djelom u korist Federacije Bosne i Hercegovine, koji novac postaje vlasništvo Federacije Bosne i Herecgovine i to iznos  od 2.820,00 KM i iznos od 50 Eura koji novac je oduzet od optuženog A.S i koji novac postaje vlasništvo Federacije Bosne i Herecgovine i koji je će se uplatiti na račun budžeta Federacije Bosne i Hercegovine.

Na osnovu odredbe člana 238 stav 4 KZ FBiH od optuženog se oduzima opojna droga i to: 96,902 grama (24,071+23,785+49,046) biljne materije Cannabis Sativa L-konoplja; 24,180 grama biljne materije Cannabis Sativa L-konoplja; 4,022 grama (3,414 + 0,608) grama Amfetamina; dvije roza tablete MDMA prosječne mase 0,313 grama; dvije roza tablete MDMAprosječne mase 0,298 grama; 156,848 grama Amfetamina; 35,095 grama Amfetamina, dvije roza tablete MDMA prosječne mase 0,306 grama; tri roza tablete MDMA prosječne mase 0,276 grama
Na osnovu odredbe člana 78 KZ FBiH i 238 stav 4 KZ FBiH optuženom se izriče sigurnosna mjera – oduzimanje predmeta i to: manja digitalna vaga crne boje i jedna crvena kesa u kojoj se nalazila opojna droga,
Na osnovu odredbe člana 202 stav 4 ZKP FBiH optuženi A.S se u cjelosti oslobađa dužnosti da naknadi troškove krivičnog postupka, te isti padaju na teret budžetskih sredstava.

O b r a z l o ž e nj e

Optužnicom Kantonalnog tužilaštva Tuzlanskog kantona, broj T03 0 KT 0103838 22 od 04.08.2022. godine A.S je optužen, da je, radnjama opisanim u izreci ove presude, počinio krivično djelo – Neovlaštena proizvodnja i stavljanje u promet opojnih droga iz člana 238 stav 1 KZ FBiH, u vezi sa članom 55 istog Zakona. Sudija za prethodno saslušanje potvrdio je optužnicu dana 05.08.2022 godine, nakon čega se optuženi A.S izjasnio da nije kriv na ročištu za izjašnjenje o krivnji pred sudijom za prethodno saslušanje dana 07.09.2022.godine. 
Glavni pretres je počeo dana 30.09.2022.godine, na kojem glavnom pretresu je optuženi priznao počinjenje svih krivničnorpavnih radnji koje mu stavljaju na teret. Na istom glavnom pretresu održanog sud je u skladu sa odredbom člana 280 ZKP FBiH o odredbom člana 245 ZKP FBiH provjerio priznanje optuženog. Tako je sud provjerio da li je optuženi priznanje krivično djela dao dobrovoljno, svjesno i sa razumijevanjem, da li je razumio i da li je upoznat moguće posljedice u vezi sa oduzimanjem imovinske koristi pribavljene krivičnim djelom i o mogućim troškovima krivično postupka, da li je pod uticajem alkohola, opojnih droga ili drugih supstanci koje bi mogle uticati na njegovu sposobnost da shvati značaj djela. 
Na nastavku glavnog pretresa održanog dana 04.10.2022.godine su izvedeni i materijalni dokazi, obzirom da su se stranke i branilac slaglasili da se izvedu dokazi prikupljeni u fazi istrage, te je sud, u smislu odredbe člana 280 ZKP FBiH,  donio odluku kojom je prihvatio priznanje optuženog obzirom da je isto potpuno i u skladu sa izvedenim dokazima. Kako stranke i branilac nisu imali prijedloga za izvođenje dokaza u pogledu krivičnopravne sankcije, to je sud objavio da je dokazni postupka završen i pozvao stranke da daju završnu riječ.

Provedeni dokazi

Na glavnom pretresu koji je bio javan i održan u prisustvu kantonalnog tužioca, optuženog i njegovog branioca izvedeni su sljedeći dokazi
· Nalaz i mišljenje vještačenja mobilog telefonskog aparata i SIM kartice FUP-a Sarajevo, broj: 09-18-18/1-03-5-1168 od 17.06.2022. godine, 

· Nalaz ispitivanja nepoznate materije MUP-a TK SKP, Odsjek za kriminalističku tehniku, forenziku i KDZ Tuzla, broj: 08-06/3-8-03.6-1-2376/22 od 30.06.2022. godine,
· Zapisnik o pretresanju osobe MUP-a TK SKP, Odsjek za borbu protiv zloupotrebe opojnih droga, broj: 08-06/3-5-03.3-2375/22 od 13.05.2022. godine, 
· Potvrda o privremenom oduzimanju predmeta MUP-a TK SKP, Odsjek za borbu protiv zloupotrebe opojnih droga, broj: 08-06/3-5-03.3-62/22 od 13.05.2022. godine,
· Naredba Općinskog suda Lukavac, broj: 126 0 K 217538 22 Kpp od 06.06.2022. godine, 
· Nalaz ispitivanja nepoznate materije MUP-a TK SKP, Odsjek za kriminalističku tehniku, forenziku i KDZ Tuzla, broj: 08-06/3-8-03.6-1-2375/22 od 30.06.2022. godine,
· Zapisnik o pretresanju osobe MUP-a TK SKP, Odsjek za borbu protiv zloupotrebe opojnih droga, broj: 08-06/3-5-03.3-2376/22 od 13.05.2022. godine, 
· Potvrda o privremenom oduzimanju predmeta MUP-a TK SKP, Odsjek za borbu protiv zloupotrebe opojnih droga, broj: 08-06/3-5-03.3-61/22 od 13.05.2022. godine, 
· Naredba Općinskog suda Lukavac, broj: 126 0 K 217541 22 Kpp od 06.06.2022. godine, 
· Zapisnik o uviđaju Sektor kriminalističke policije, Odsjek za borbu protiv zloupotrebe opojnih droga broj: 08-06/3-5-03.3-2373/22 od 13.05.2022. godine, 
· Nalaz ispitivanja nepoznate materije MUP-a TK, Odjel za kriminalističku tehniku i KDZ broj 08-06/3-7-03.6-1-2373/22 od 14.05.2022. godine.
· Izvještaj MUP-a TK, Sektor kriminalističke policije broj: 08-06/3-5-04.3-2373/22 od 13.05.2022. godine o realizaciji usmene naredbe za pretresanje 
· Naredba za pretresanje vozila, lica i oduzimanje predmeta MUP-a TK, Sektor kriminalističke policije broj: 08-06/3-5-03.3.2373/22 od 13.05.2022. godine, 
· Zapisnik o pretresanju vozila pmv “Passat” MUP-a TK, Sektor kriminalističke policije broj: 08-06/3-5-03.3.2373/22 od 13.05.2022. godine, 
· Potvrda MUP-a TK, Sektor kriminalističke policije broj: 08-06/3-5-03.3-64//22 od 13.05.2022. godine, o privremenom oduzimanju predmeta na ime S.A,
· Potvrda MUP-a TK, Sektor kriminalističke policije broj: 08-06/3-5-03.3-65//22 od 13.05.2022. godine o privremenom oduzimanju predmeta na ime S.A,
· Izvještaj MUP-a TK, Sektor kriminalističke policije broj: 08-06/3-5-03.3-2373/22 od 13.05.2022. godine, o izvršenom pretresanju PMV vozila optuženog uz fotodokumentaciju broj 08-06/10-1-/22 od 07.08.2022. godine (akt potpratni broj 08-06/3-5-03.3-2373/22 od 08.08.2022. godine) uz pet providnih pvc vrećica propisno upakovanih zatvorene žutom trakom sa oznakom dokaz pohranjeni u jednu bijelu kovertu radi sprečavanja rasipanja, u kojim vrećicama se nalazi upakovan novac i to kako je na koverti naznačeno: 19x10 KM, 14x20 KM, 33x50 KM, 7x100 KM i 1x50 Eura
· Zapisnik MUP-a TK, Sektor kriminalističke policije broj: 08-06/5-5-2373/22 od 13.05.2022. godine o pretresanju na ime S.A, 
· Potvrda MUP-a TK, Sektor kriminalističke policije broj: 08-06/3-5-03.3-63/22 od 13.05.2022. godine o privremenom oduzimanju predmeta na ime S.A,
· Potvrda MUP-a TK, Sektor kriminalističke policije broj: 08-06/3-5-03.3-66/22 od 13.05.2022. godine o privremenom oduzimanju predmeta na ime S.A,
· Specijalistički nalaz JZU UKC Tuzla, Klinika za hirurgiju od 13.05.2022. godine na ime S.A, 
· Specijalistički nalaz JZU UKC Tuzla, Klinika za plasitčnu i maksilofacijalnu hirurgiju od 13.05.2022. godine na ime S.A, 
· Zapisnik MUP-a TK, Sektor kriminalističke policije broj: 08-06/5-03.3-25311/22 od 13.05.2022. godine o oduzimanju slobode S.A, 
· Zapisnik MUP-a TK, Sektor kriminalističke policije broj: 08-06/5-04.2373/22 od 14.05.2022. godine o predaji osobe kojoj je oduzeta sloboda nadležnom tužiocu, 
· Naredba Kantonalnog tužilaštva Tuzlanskog kantona broj: KTA.69/22 od 13.05.2022. godine za hemijsko vještačenje, 
· Naredba Kantonalnog tužilaštva Tuzlanskog kantona broj: KTA. 69/22 od 14.05.2022. godine preuzimanju lica lišenog slobode, 
· Naredba Općinskog suda Lukavac, broj: 126 0 K 217416 22 Kpp 3 od 03.06.2022. godine, 
· Zapisnik o otvaranju, pregledu i pretresanju privremeno oduzetih mobilnih telefona Kantonalnog tužilaštva Tuzlanskog kanatona, broj: T03 0 KT 0103838 22 od 06.06.2022. godine,
· Naredba za vještačenje mobilnog telefonskog aparata sa pripadajućom karticom/karticama Kantonalnog tužilaštva Tuzlanskog kanatona, broj: T03 0 KT 0103838 22 od 06.06.2022. godine,
· Fotodokumentacija MUP- a TK SKP, Odsjek za borbu protiv zloupotrebe opojnih droga, broj 08-06/3-5-03.3-2373/22 od 10.06.2022. godine, sa prilogom bijele koverte oblijepljene žutom trakom na kojoj piše “Dokaz” u kojoj se nalazi CD,

· Izvod iz kaznene evidencije na ime osumnjičenog S.A Policijske uprave Zvornik, Policijske stanice Srebrenica broj: 19-2/01-234-1-31-174/21 od 07.10.2021. godine.
· mobilni telefon marke ''Samsung'', plavo-crne boje, sa SIM karticom, upakovan u kovertu bijele boje oblijepljena crvenom selotejp trakom sa oznakom ''Dokazi'' 

· bijela providna vrećica oblijepljena žutom trakom na kojoj piše “Dokaz”, u kojoj se nalazi jedna crvena kesa u kojoj se nalazila opojna droga,
· jedna koverta bijele boje oblijepljena žutom trakom sa oznakom ''Dokaz'', na kojoj je otkucan sljedeći tekst: ''Kantonalno tužilaštvo Tuzlanskog kantona Prilog uz akt  08-06/3-7-03.6-1-2373/22 od 14.maja 2022.godine'', te je na koverti ispisan i sadržaj iste, a u koverti se nalazi opojna droga opisana pod tačkom 2. Optužnice i manja digitalna vaga, (Napomena: Predmetna koverta deponovana je u Općinskom sudu u Lukavcu naredbom suda broj 126 0 K 217416 22 Kpp 2 od 16.05.2022.godine)-sadržaja opisan u naredbi suda od 16.05.2022. godine

· Zapisnik Kantonalnog Tužilaštva Tuzlanskog kantona broj: T03 0 KT 0103838 22 od 04.08.2022. godine, o ispitivanju osumnjičenog S.A, 

· Zapisnik MUP-a TK, Sektor kriminalističke policije broj: 08-06/5-5-2375/22 od 13.05.2022. godine, o saslušanju svjedoka H.A, 
Zapisnik MUP-a TK, Sektor kriminalističke policije broj: 08-06/5-5-2376/22 od 13.05.2022. godine, o saslušanju svjedoka A.E
Završne riječi

Tužilaštvo je u završnoj riječi navelo da smatra da je priznanje optuženog u skladu sa dokazima prikupljenim u fazi istrage i koji su uloženi u sudski spis, te predlaže da se optuženi oglasi krivim u skladu sa odredbama KZ-a FBiH i da sud optuženom izrekne adekvatnu krivično pravnu sankciju i da od optuženog oduzme predmete navedene u optužnici. 

Branilac optuženog u završnoj riječi predložio je sudu da prilikom odmjeravnja vrste i visine sankcije prema optuženom cijeni naročito olakšavajuće okolnosti na strani optuženog, a prije svega se misli na priznanje izvršenja  krivičnog djela čime je optuženi doprinio bržem, ekonomičnijem i efikasnijem okončanju ovog postupka. Kao olakšavajuću okolnost navodimo korektno ponašanje tokom cijekog ovog postupka jer nije zabilježen niti jedan incident koji nije čak niti osporavao izvršenje krivičnog djela što u konačnici možemo smatrati iskrenim pokajanjem zbog činjenja predmetnih krivičnih djela. Kao naročito olakšavajuće okolnosti naveli bi nespornu činjenicu da je optuženi otac jednog malodobnog djeteta kojem je neophodno prisustvo njegovog oca, ali i pomoć prilikom njegovog izdržavanja i činjenicu da je otac optuženog zadobio tešku povredu ruke kojom prilikom su mu odstranjena vrhovi tri prsta desne ruke te mu je očigledno potrebna pomoć budući da ima stolarsku radnju
Optuženi u završnoj riječi navodi da se kaje zbog počinjenog krivičnog djela i pridružuje se navodima branioca.
Primjenjivi zakon

Odredbom člana 238.stav 1 KZ FBiH predviđeno je da ko neovlašteno proizvodi, prerađuje, prodaje ili nudi na prodaju ili radi prodaje kupuje, drži ili prenosi ili posreduje u prodaji ili kupovini ili na drugi način neovlašteno stavlja u promet tvari ili pripravke propisom proglašene opojnim drogama, kaznit će se kaznom zatvora od jedne do deset godina.
Navedeno krivično djelo se može učiniti sa devet različitih, alternativno određenih radni učinjenja. Optuženom se na teret stavlja da je radnjama opisanim u tački jedan optužnice neovlašteno prodao opojne droge, dok se u tački drugoj optužnice optuženom na teret stavlja da je optuženi neovlašteno, radi dalje prodaje, držao opojne droge.
Činjenični navodi
U toku postupka, sud je dužan ocijeniti sve dokaze pojedinačno i vezi sa ostalim dokazima, pa onda na osnovu takve brižljive ocjene dokaza izvesti zaključak je li neka činjenica dokazana ( član 296 stav 2 ZKP FBiH). Pri tome, prema članu 16 ZKP FBiH, sud nije vezan ni ograničen posebnim formalnim dokaznim pravilima, već po načelu slobodne ocjene dokaza ocjenjuju postojanje ili nepostojanje neke činjenice. Međutim, ova slobodna ocjena dokaza zahtijeva obrazloženje kako svkog dokaza pojedničano, tako i svih dokaza zajedno, te dovođenje svih provedenih dokaza u uzajamnu logičnu vezu. Načelo slobodne ocjene dokaza ne predstavlja apsolutnu slobodu. Ta sloboda je ograničena općim pravilima i zakonitostima ljudskog mišljenja i iskustva. Zbog toga je obaveza suda da u obrazloženju presude opiše proces pojedinačne ocjene dokaza, dovođenje svakog ocijenjenog dokaza u vezu s drugim dokazima i izvođenje zaključka o dokazanosti određene činjenice, a kako je to izraženo u odluci Ustavnog suda Bosne i Hercegovine broj AP 4934/10 od 09.06.2021.godine. 
Iz dokaza koje je izvelo Tužilaštvo, a koje odbrana nije sporila tokom postupka, te iz priznajnja optuženog proizlazi da je optuženi A.S počinio produženo krivično djelo koje mu se stavlja na teret.

Činjenicu da je optuženi E.A i A.H prodao opojnu drogu sud je utvrdio, pored priznanja optuženog, uvidom u  zapisnik o saslušanju svjedoka E.A od 13.05.2022.godine i zapisnik o saslušanju svjedoka A.H od 13.05.2022.godine. Tako svjedok E.A navodi da je dana 13.05.2022.godine u poslijepodnesvnim satima bio u društvu sa prijateljem A.H  kada su se dogovorili da nabave speed i travu, te su preko aplikacije Messenger kontaktirali A.S, dogovorili se da se nađu s njim kako bi od njega kupili drogu. Nakon dogovora, sjeli su u auto  i došli u Modrac, gdje ih je optuženi već čekao u svom autu plavom Passatu. Svjedok dalje navodi da je od optuženog uzeo jedan paket droge Speed i dao mu 50 KM, te su otišli do vidikovca, tj,klupa i izašli iz auta. Nakon otprilike 10 minuta vidio je A.S da je prišao do svog suta, nakon toga je stalo vozilo iz kojeg su izašla dva momka, predstavili se da su policajci i tada je vidio optuženog da je počeo da bježi dok je nosio u rukama smotanu crvenu kesu u rukama. Tada su njega i A.H policajci pretresli i pronašli drogu.
Svjedok A.H  navodi da je dana 13.05.2022.godine u poslijepodnevnim satima bio u društvu sa prijateljem E.A  kada su se dogovorili da nabave speed i travu, te su preko aplikacije Messenger kontaktirali A.S, dogovorili se da se nađu s njim kako bi od njega kupili drogu. Svjedok je naveo da je i ranije od A.S kupovao drogu. A..... ih je već čekao u svom autu, plavi Passat, stali su i prišli do auta gdje mu je za dva paketa droge Speed i jedan paket trave dao 80 KM, a E.... je isto od njega uzeo drogu, te je optuženi predložio da odu do vidikovca što su i učinili. Tu su bili desetak minuta nakon čega je stiglo vozilo iz kojeg su izašla dva momka i predstavili se da su policajci. Svjedok je tada primjetio da je A... počeo da bježi i u rukama je imao crvenu kesu, dok su on i E.... ostali sjediti na klupi. Tada su ih policajci pretresli i pronašli drogu.
Činjenicu da je je kod A.H i E.A pronađena opojna droga, sud je utvrdio iz zapisnika o pretresanju osobe od 13.05.2022.godine sud je utvrdio da je od A.H oduzeta dva pakovanja sačinjenja od prozirne pvc folije sa sadržajem bijelo praškaste materije koja svojim izgledom asocira na opojnu drogu i jedno manje pakovanje sačinjeno od pvc folije sa sadržajem osušene biljne materije koja svojim izgledom asocira na opojnu drogu. Iz nalaz i mišljenja vještaka od 30.06.2022.godine, a koje je izvršeno na osnovu Naredbe broj T03 0 KTA 0103873 22 od 16.06.2022.godine proizilazi da su na vještačenje dostavljeni 2,955 grama stvrdnute – praškaste materije bijele boje ( stvrdnuta materija se vrlo lako može transformisati u praškastu materiju) upakovane u dvije providne pvc folije, interno označene sa „1“ i „2“ i 1,714 grama biljna materije upakovane u providnu pvc foliju.
Da su pronađene materije kod A.H opojne droge, sud je utvrdio uvidom u nalaz i mišljenja vještaka iz kojeg proizilazi da dostavljena stvrdnuto – praškasta materija bijele boje sadrži amfetamin, koji je na listi psihotropnih tvari, tabeli II pod rednim brojem 1 ( Službeni glasnik BiH broj 8/06). Takođe iz nalaza proizilazi da dostavljena biljna materija iz pvc folije potiče od biljne vrste Cannabis sativa (L) – konoplja, a koja biljna materija iz pvc folije sadrži tetrahidrocannabinol ( THC), koji se nalazi na listi opojnih droga pod rednim brojem 13, tabela I ( Službeni glasnik BiH broj 8/06).
Činjenicu da su od E.A oduzeti predmeti sud je utvrdio iz zapisnika o pretresanju i privremenom oduzimanju predmeta od 13.05.2022.godine iz kojeg proizilazi da je od E.A oduzeto jedno manje pakovanje sačinjeno od prozirne pvc folije koje aoscira na drogu i jedno manje pakovanje sačinjeno od prozirne pvc folije sadržajem bijele praškaste materije koja svojim izgledom asocira na drogu.

Da su materije koje su pronađene kod E.A opojna droga sud je utvrdio iz nalaza i mišljenja vještaka Šahina Hajdarevića od 30.06.2022.godine iz kojeg proizilazi da je  nalaz radio po naredbi Tužilaštva broj T03 0 KTA 0103869 22 od 16.06.2022.godine, da su na ispitivanje u providnoj pvc vrećici dostavljeni 2.442 grama stvrdnute - praškaste materije bijele boje (stvrdnuta materija se vrlo lako može transformisati u praškastu materiju) upakovana u pvc foliju i 0,549 grama biljne materije uapkovane u providnu pvc foliju. Iz nalaza i mišljenja vještaka proizilazi da dostavljena stvrdnuta - praškasta materija bijele boje iz pvc folije sadrži amfetamin, koji je na listi psihotropnih tvari tabela II pod rednim brojem 1 ( Službeni glasnik broj 8/06), a da dostavljena biljna materija iz pvc folije potiče od biljne vrste Cannabis sativa (L) konoplja, a koja je na listi opojnih droga pod rednim brojem 13, tabela I ( Službeni glasnik BiH broj 8/06). 
Imajući u vidu izvedene dokaze, njihovom ocjenom i dovođenjem u međusobnu vezu i priznanje optuženog, sud smatra da su se radnjama optuženog opisanog u tački jedan izreke presude stekla obilježlja krivičnog djela iz člana 238 stav 1. Neovlaštena proizvodnja i stavljanje u promet opojnih droga.

Činjenični navodi iz tačke dva izreke presude

Činjenicu da je optuženi kod sebe radi dalje prodaje držao 96,992 grama biljna matrije upakovane u tri providne pvc kesice, 24,10 grama biljne materije upakovane u jednu providnu pvc kesu, 4,122 grama vlažne materije bijele boje, 0,327 grama upakovane pojedinačno , a potom i zajedno, dvije roza tablete ovalnog oblika sa logom „Bugatti“, 156, 898 grama vlažne materije bijele boje upakovane u 4 providne pvc kesice i 35,45 grama vlažne materije bijele boje upakovane u tri provdne kesice sud je utvrdio uvidom u Zapisnik o pretresanju od 13.05.2022.godine i Potvrdu o privremenom oduzimanju predmeta od 13.05.2022.godine, koje je izvršeno na osnovu Naredbe o pretresanju vozila, lica i oduzimanju predmeta od 13.05.2022.godine. 

Nadalje, iz Izvještaja o izvršenom pretresanju osoba bez naredbe od 13.05.2022.godine proizlazi da su policijski službenici radeći na konkretnim poslovima i zadacim i na osnovu depeše MUP-a TK uočena je nepoznata muška osoba kako stoji pored otvorenih zadnjih desnih vrata putničkog motornog vozila marke VW Passat, te obzriom da se na tom lokalitetu okupljaju lica sklona uživanju opojnih droga službenici Odsjeka su krenuli prema njemu sa vidno istaknutim policijskim iskaznicam u cilju provjere identiteta i pregleda istog. Prilikom prilaska navedenom licu isti je uočio službenike policije, uzeo crvenu PVC kesu iz vozila i dao se u bijeg. Odmah po navedenom policijski službenici su krenuli za njim izdavajući jasne i glasne naredbe „stani policija“ na koje se isti oglušio i nastavio bježati. 


Nakon što su ga službenici policije stigli, uvidom u ličnu kartu je utvrđeno da se radi o licu A.S, a uvidom u crvenu kesu da se u njoj nalazi veća količina osušene biljne materije i bijele praškaste materije koja svojim izgledom asocira na drogu. 


Zbog postojanja osnova sumnje da optuženi kod sebe posjeduje i druge predmete koji se od istog trebaju oduzeti, a zbog opasnosti da iste može sakriti, uništiti ili odbaciti izvršeno je pretresanje osobe bez naredbe kojom prilikom je kod istog pronađeno u novčaniku 2.820, 00 KM i jedna novlanica od 50eura ( 7X novčanica od 100,00 KM, 33Xnovčanica od 50 KM, 14 X novčanica od 20,00KM, 19 X novčanica od 10 KM i 1 X novčanica od 50 eura), serijski brojevi se nalaze na fotodokumentaciji izuzimanja novčanica i mobilni aparat marke „Samsung“ (Fotodokumentacija broj 08-06/10-1-22 od 07.08.2002.godine ).
Iz izvještaja o realizaciji naredbe za pretres putničkog automobila i lica od 13.05.2022.godine proizilazi da je prilikom postupanja po naredbi pronađeni predmeti i to: jedna vaga za precizno vaganje na kojoj se nalaze tragovi bijele praškaste materije koja svojim izgledom asocira na opojnu drogu, pronađena na vozačevom sjedištu, jedna drobilica u kojoj se nalaze tragovi osušene biljne materije koja svojim izgledom asocira na opojnu drogu Cannabis, pronađena u naslonu za ruke  i jedba pvc kesa sa ZIP zatvaračem u kojoj se nalate dva manja pakovanja u kojim se nalazi u jednom 2 ( dvije) tablete roza boje koje svojim izgledom asocira na opojnu drogu Extasy i 3 ( tri) tablete roze boje koje svojim izgledom asocira na opojnu drogu Extacy.
Iz zapisnik o uviđaju od 13.05.2022.godine sud je utvrdio da su policijski službenici izvršili uviđaj dana 13.05.2022.godine u vezi sa izuzimanjem pronađenih predmeta za koje postoje osnovi sumnje da potiču iz krivičnog djela – Neovlaštena proizvodnja i stavljanje u promet opojnih droga iz člana 238 stav 1 KZFBiH. Lice mjesta se nalazi u gradu Lukavac, naselje Modrac, Vidikovica, gdje se na šumskom putu nalu plato sa klupama i stolovima. Od ovog puta na udaljenosti od oko 20 metara nalazi se uzvišenje, odnosno pad oko 1,5 do 2 metra ispod kojeg se nalazi lokalni put koji vodi do vikend kućica. Pored samog puta nalazi se crvena PVC kesa koju je A.S odbacio u kojoj se nalazi jedna veća providna pvc kesa sa ZIP zatvaračem u kojoj se nalazi veća količina osušene biljne materije koja svojim izgledom asocira na opojnu drogu, jedna manja providna kesa u kojoj se nalazi veća količina osušene biljne materije koja svojim izgledom asocira na opojnu drogu Cannabis, dva manja paketića u kojima se nalazi praškasta materija koja svojim izgledom asocira na opojnu drogu Amfetamin i dva pakovanja u kojoj se nalazi po jedna tableta koje svojim izgledom asociraju na drogu Extasy, jedna veća loptica oblijepljena sivom ljepljivom trakom u kojoj se nalazi praškasta materija koji svojim izgledom asocira na opojnu drogu i jedna kesa providna pvc kesa sa zavetanim čvorom u kojoj se nalazi bijela praškasta materija koja svojim izgledom asocira na opojnu drogu Amfetamin.
Da su pronađene materije opojna droga sud je utvrdio iz nalaza i mišljenja vještaka Šahina Hajdarevića od 14.05.2022.godine, koje je traženo Naredbom za hemijsko vještačenje broj KTA 69/22 od 13.05.2022.godine. U nalazu je navedeno da na ispitivanje dostavljeno u četiri providne pvc kesice koje su oblijepljene žutom trakom sa oznakom „DOKAZ“, izuzeto prilikom uviđaja: 
· 96,992 ( 24,101 + 23,815 + 49,076) grama biljne materije upakovane u tri providne pvc kesice, a zatim zajedno u providnu zip kesicu, interno označena „A1“ do „A3“,

· 24,210 grama biljne materije upakovana u providnu pvc kesicu sa zatvaračem interno označena sa „B1“, 4,122 ( 3,464 + 0,658) grama vlažne materije bijele boje upakovana u dvije suple providne pvc folije interno označene „B2/1“ i „B2/2“, dvije roza tablete ovalnog oblika sa logom „BUGATTI“ prosječne mase 0,327 grama upakovane pojedničano, a potom i zajedno u providnu pvc foliju, interno označene sa „B3/1“, dvije roza tablete ovlanog oblika sa logom „BUGATTI“ prosječne mase 0,312 grama upakovane pojedničano, a potom i zajedno u providnu pvc foliju, interno označene sa „B3/2“, 156,898 grama vlažne materije bijele boje

· 156,898 grama vlažne materije bijele boje upakovana u providnu kesicu koja je oblijepljena sivom ljepljivom trakom, interno označena sa „C“.

· 35,145 grama vlažne materije bijele boje upakovana u providnu pvc kesicu sa zavezanim čvorom, interno označena sa „D“. 

Na ispitivanje u tri provdine pvc kesice koje su oblijepljene žutom trakom sa oznakom „DOKAZ“ izuzeto prilikom pretresa vozila, dostavljeno je sljedeće:

· 0,068 grama biljne materije u unutrašnjosti plastične grinder – drobilice plave boje interno označena sa „E“

· Manja digitalna vaga crne boje kapaciteta 200 g.preciznosti d=0,01 g interno označena sa „F“

· Dvije roza tablete  ovalnog oblika sa logom „BUGATTI“ prosječne mase 0,322 grama upakova pojedinačno, a potom i zajedno u providnu pvc foliju, interno označene sa „G1“
· Tri roza tablete ovlanog oblika sa logom „BUGATTI“ prosječne mase 0,322 grama upakovane pojedinačno, a potom i zajedno u providnu pvc foliju, interno označene sa „G1“

· Tri roza tablete ovalnog oblika sa logom „BUGATTI“ prosječne mase 0,290 grama upakovane pojednično, a potom i zajedno u providnu pvc foliju, a potom zajedno sa „G1“ u providnu pvc kesicu sa zatvaračem, interno označene sa „G2“

Iz mišljenja vještak proizilazi:

· Dostavljena biljna materija iz tri pvc kesice interno označene sa „A1“ do „A3“ potiče od biljne vrste Cannabis sativa ( L) – konoplje, sadrži tetrahidrocannabinol ( dalje: THC).

· Biljna materija iz pvc kesice označena sa „B1“ potiče od biljne vrste Cannabis sativa (L) konoplje, a biljna materija iz pvc kesice sadrži THC. 

· Biljna materija iz drobilice interno označena sa „E“ potiče od biljne vrste Cannabis sativa (L) – konoplje, biljna materija iz drobilise sadrži THC.

· Na vagi interno označena sa „F“ utvrđeno prisustvo tragova amfetamina i THC, odnosno tragova kanabis – konoplje. 

Cannabis sativa (L) konoplja je na listi opojnih droga pod rednim brojem 13, tabela I (Službeni glasnik BiH 8/06).
· Vlažna materija bijele boje iz dvije pvc folije interno označene sa „B2/1“ i B2/2“ sadrži amfetamin

· Vlažna materija bijele boje iz pvc kesice interno označena sa „C“ sadrži amfetmain.

· Vlažna materija bijele boje iz pvc kesice interno označena sa „D“ sadrži amfetamin.

Amfetamin je na listi psihotropnih tvari tabela II pod rednim brojem 1 ( Službeni glasnik BiH 8/06).
· Dvije tablete roza boje interno označene sa „B3/1“ sadrže metilendioksimetamfetamin ( dalje: MDMA)

· Dvije tablete roza boje interno označene „B3/2“ sadrže MDMA

· Dvije tablete roza boje interno označene sa „G1“ sadrže MDMA

· Tri tablete roza boje interno označene sa „G2“ sadrže MDMA

Metilendioksimetamfetamin (MDMA) je na listi psihotropnih tvari tabela II pod rednim brojem 12 ( Službeni glasnik BiH broj 8/06).
Sud smatra da je  van razumne sumnje utvrđeno da je optuženi korisnik vozila marke Pasaat u kojem su pronađeni predmeti, da su kod optuženog prilikom lišavanja slobode od strane policijski služenika pronađene materija za koje je vještačenjem utvrđeno da se radi o opojnoj drogi. Nadalje, sud smatra da pronađeni predmeti i „veća količina praznih PVC folija“ (zapisnik o pretresanju vozila, lica i oduzimanje predmeta od 13.05.2022.godine), kao i pronađena precizna vaga na kojoj su vještačenjem utvrđeno postojanje tragova opojne sroge, te i sama izvršena prodaja opojne droge E.A i A.H, ukazuje na činjenicu da je optuženi opojnu drogu držao radi dalje prodaje.
Sud smatra da iz analize izvedenih dokaza, priznanja optuženog, dovođenjem svakog dokaza u međusobnu vezu sa ostalim dokazim, proizlazi zaključak da je optuženi počinio radnje opisane u tački dva optužnice.

Polazeći od svijesti optuženog da mu je poznato da se radi o opojnim drogama, te da je svjestan da je njihovo neovlašteno prodavanje i držanje radi dalje prodaje zabranjeno, a što proizlazi iz navedenih dokaza i priznanja optuženog, to sud zaključuje da optuženi krivično djelo počinio sa direktnim umišljajem.

Za postojanje i primjenu  konstrukcije – produženo krivično djelo zakon zahtjeva nekoliko uslova koji se pojavljuju kao konstitutivni elementi produženog krivičnog djela:
1) da je učinilac učinio više istih ili istovrsnih krivičnih djela
2) vremenski kontinuitet ili međusobna vremenska povezanost svih učinjenih djela.
3) krivična djela koja ulaze u sastav produženog krivičnog djela treba da su vršena na isti ili približno sličan način.

Sud je prihvatio da se u konkretnom slučaju radi o produženom krivičnom djelu u smislu odredbe člana 55 KZ FBiH, imajući u vidu da su radnje u opisane dvije tačaka izreke presude počinjene istog dana na sličan način, te iz opisanih radnji optuženog, proizlazi da postoji tzv. jedinstveni umišljaj kao neophodni subjetivni element produženog krivičnog djeloa. 

Odluka o krivičnopravnoj sankciji, mjeri – oduzimanje imovinske koristi pribavljenje krivičnim djelom,  oduzimanju predmete i troškovima krivičnog postupka

Prilikom odlučivanja o krivičnoj sankciji, Sud je shodno članu 49., KZ FBiH imao u vidu zakonski okvir kažnjavanja za navedeno krivično djelo, ali i sve okolnosti koje mogu biti od uticaja da kazna bude veća ili manja, a naročito stepen krivične odgovornosti optužene, pobude iz kojih je djelo učinjeno, jačinu ugrožavanja zaštićenog dobra, okolnosti pod kojima je djelo učinjeno, kao i lične i porodične prilike optužene i druge okolnosti. Suprotno navodima branioca, sud smtra da u konkretnom slučaju nema okolnosti koje bi sud mogao cijeniti kao naročito olakšavajuće.
Okolnosti koje se odnose na stepen krivične odgovornosti

Kako je sud u toku postupka utvrdio da je optužena krivično djelo počinila sa direktnim umišljajem, to ovu okolnost sud nije cijenio ni kao olakšavajuću ni kao otežavajuću okolnost.

Okolnosti koje je odnose na pobude iz kojih je djelo učinjeno
Optuženi je tokom postupka isticao da se kaje zbog učinjenja krivičnog djela, te je sud utvrdio da je optuženi ovo krivično djelo učinio radi sticanja imovinske koristi nevolaštenom proizvodnjom i stavljanjem u promet opojnih droga. Ukoliko pobuda ne predstavlja bitno obilježje krivično djela ( kvalifikatornu okolnost) ista može biti cijenjena kao okolnost od značaja za odmjeravanje kazne. Pobude ili motivi u suštini objašnjavaju razloge izvršenja krivičnog djela. U konkretnom slučaju, sud je pobude iz kojih je djelo učinjeno, cijenio kao otežavajuću okolnost.
Okolnosti koji se odnose na jačinu ugrožavanja ili povrede

Krivično djelo koje se optuženom stavlja na teret predviđeno je glavom XXI KZ FBiH i odnosi se na krivična djela protiv zdravlja ljudi. Sud smatra da zdravlje u životu pojedinca ima veliki značaj, a da da ga opojne droge u velikoj mjeri narušavaju. Kod činjenice da je A.S optužen da je stavljao u promet opojnu drogu i iste radi dalje prodaje držao, te je svojim postupanjem ugrozio zdravlje drugih ljudi, to je sud ovu okolnost cijenio kao otežavajuću okolnost.
Okolnosti pod kojim je djelo učinjeno

Tokom postupka sud je utvrdio da  je optuženi u vozilu koje je koristio držao opojnu drogu radi dalje prodaje, da je s kupcima opojne droge komunicirao putem aplikacije Mesenger i da je licima koja koriste opojne droge bio poznat, da je posjedovao potrebne predmete kao što je digitalna precizna vaga i plastične pvc vrećice radi pakovanja opojne droge, a koje okolnosti je sud cijenio prilikom utvrđenja da je optuženi počinio krivično djelo, to sud ove okolnosti nije cijenio ni kao olakšavajuće ni kao otežavajuće.
Priznanje optuženog

Sud je cijenio kao olakšavajuću okolnost činjenicu da je optuženi u ranoj fazi glavnog pretresa priznao učinjenje djelo koje mu se stavlja na teret.
Okolnosti koje se odnose na raniji život počinitelja, lične i porodične prilike optužene i njeno ponašanje nakon počinjenog krivičnog djela
U toku postupka sud je utvrdio da je optuženi oženjen i otac jednog malodobnog djeteta, što je sud cijenio kao olakšavajuće okolnosti, dok je činjenicu da je optuženi ranije osuđivan i to jednom za isto djelo, sud je cijenio kao otežavajuću okolnost.
Navode odbrane da je otac optuženog zadobio povredu i da mu je potrebna pomoć sud nije cijenio kao okolnost bitnu za odmjeravanje kazne.
Cijeneći sve naprijed navedeno, sud je ocijenio da je izrečena krivičnopravna sankcija, a shodno karakteru počinjenog krivičnog djela, adekvatna učinjenom djelu i stepenu krivične odgovornosti optužene, te da će se istom ostvariti svrha krivičnopravne sankcije, kako prema optuženom, tako i prema ostalim potencijalnim počiniocima krivičnih djela.
Na osnovu odredbe člana 114 KZ FBiH i 417 ZKP FBiH optuženom A.S se izirče mjera - oduzimanje imovinske koristi pribavljene krivičnim djelom u korist Federacije Bosne i Hercegovine, koji novac postaje vlasništvo Federacije Bosne i Herecgovine i to iznos  od 2.820,00 KM i iznos od 50 Eura koji novac je oduzet od optuženog A.S i koji novac postaje vlasništvo Federacije Bosne i Herecgovine i koji je će se uplatiti na račun budžeta Federacije Bosne i Hercegovine. Naime, tokom postupka sud je utvrdio da je optuženi neovlašteno prodavao opojnu drogu. Kod činjenice da su u vozilu optuženog, koje je optuženi koristio, policijski službenici na licu mjesta utvrdili da je optuženi prodavao opojnu drogu, da je i novčanik sa novčanicama kod optuženog nađen u vrijeme izvršenja krivičnog djela, da je optuženi nezaposlen i da nema druge izvore prihoda, to sve ovo okolnosti upućuju na zaključak da je optuženi navedeni novac pribavio krivičnim djelom. 
Na osnovu odredbe člana 238 stav 4 KZ FBiH, koja predviđa obligatorno oduzimanje opoje droge, od optuženog se oduzima opojna droga i to: 96,902 grama (24,071+23,785+49,046) biljne materije Cannabis Sativa L-konoplja; 24,180 grama biljne materije Cannabis Sativa L-konoplja; 4,022 grama (3,414 + 0,608) grama Amfetamina; dvije roza tablete MDMA prosječne mase 0,313 grama; dvije roza tablete MDMAprosječne mase 0,298 grama; 156,848 grama Amfetamina; 35,095 grama Amfetamina, dvije roza tablete MDMA prosječne mase 0,306 grama; tri roza tablete MDMA prosječne mase 0,276 grama.
Na osnovu odredbe člana 78 KZ FBiH i 238 stav 4 KZ FBiH  optuženom se izriče sigurnosna mjera – oduzimanje predmeta i to: manja digitalna vaga crne boje i jedna crvena kesa u kojoj se nalazila opojna droga. Odredbom člana 78 KZ FBiH predviđeno je da predmeti koji su na bilo koji način, u cjelini ili djelimično, upotrijebljeni ili su bili namijenjeni da budu upotrijebljeni za učinjenje krivičnog djela ili koji su nastali učinjenjem krivičnog djela bit će oduzeti ako su vlasništvo učinitelja. Odredba člana 238 stav 4 KZ FBiH predviđa da će se sredstva za njihovu proizvodnju oduzeti.  Imajući u vidu navedeno, i kako je sud u toku postupka utvrdio da su navedeni predmeti korišteni za proizvodnju opojne droge, a crvena kesa u kojoj se nalazila opojna droga da predmet u smislu citirane odredbe KZ FBIH, sud je donio navedenu odluku.
Sud je utvrdio da je optuženi nezaposlen i da ne ostvaruje prihode, te je na osnovu odredbe člana  202 stav 4 ZKP FBiH sud je optuženog A.S oslobodio naknade trokova postupka, obzirom da sud smatra da bi plaćanjem troškova postupka bilo dovedeno u pitanje njegovo izdržavanje. 

 ZAPISNIČAR:




                             S U D I J A


Mirhada Jusufović                                                                                Azra Bojić

POUKA O PRAVNOM LIJEKU:  Protiv ove presude može se izjaviti žalba Kantonalnom sudu u Tuzli u roku od 15 dana od dana prijema presude, putem ovog suda. Žalba se podnosi u tri primjerka.

